
 
 

Þriðji fundur Samráðsvettvangs sveitarfélaga á Vestfjörðum.  Fundur haldin á Hólmavík 

25. janúar 2017. 

Mættir fundarmenn eru: úr Rekhólahreppi; Ágúst Már Gröndal, Ingibjörg Birna Erlingsdóttir 

og Vilberg Þráinsson, úr Súðavíkurhreppi, Pétur Markan, úr Bolungarvíkurkaupstað; Jón Páll 

Hreinson og Margrét Jómundsdóttir, úr Strandabyggð; Andrea K. Jónsdóttir og Ingibjörg 

Emilsdóttir, úr Kaldrananeshreppi; Finnur Ólafsson og Jenný Jensdóttir; úr 

Tálknafjarðarhreppi; Indriði Indriðason og Jón Örn Pálsson, úr Vesturbyggð; Friðbjörg 

Matthíasdóttir og Magnús Jónsson, úr Ísafjarðarbæ; Arna Lára Jónsdóttir og  Gísli Halldór 

Halldórsson.  Starfsmenn FV; Aðalsteinn Óskarsson, Skúli Gautason og Lína Björg 

Tryggvadóttir sem einnig ritaði fundargerð. 

Gestir fundarins undir lið þrjú voru Stefanía Traustadóttir sérfræðingur í innanríkisráðuneytinu 

og Sjöfn Vilhelmsdóttir forstöðumaður stofnunar stjórnsýslufræða HÍ 

1. Stefnumótun Fjórðungssambands Vestfirðinga.  Aðalsteinn kynnti niðurstöður af 

fundum FV með sveitarstjórnum varðandi málefnið og fór yfir þau mál sem sett eru í 

forgang í starfseminni út kjörtímabilið (mitt ár 2018). 

Umræða. Spurt var um hvernig unnið  hafi verið úr þeim gögnum sem fram komu á 

funum FV með sveitarfélögunum og fóru  starfsmenn FV yfir vinnulag og 

skilgreiningar.   

2. Svæðisáætlun Vestfjarða- Aðalsteinn kynnti niðurstöðu funda með sveitarfélögum. 

Niðurstaða þessara níu funda leiddi í ljóst að sveitarfélögin hafa áhuga á að fara í 

svæðisskipulag. Viðfangsefni svæðisskipulags ætti að vera „Atvinnumál vaxtagreina 

með áherslu á sjálfbærni og  náttúruvernd.“  

Umræða. Svæðisskipulagið sem Reykhólahreppur, Strandabyggð og Dalabyggð eru að 

vinna að er í fullum gangi og hefur gengið vel. Það sem fram hefur meðal annars komið 

í þeirri vinnu er að mikilvægt er að taka afurðina út úr verkefninu um leið og það er 

verið að vinna að skipulaginu svo að ekkert gleymist eða verði eftir. 

Sveitarstjórnarmenn bentu á að fróðlegt væri að fá kynningu á því hvernig vinna við 

skipulagið á Ströndum hafi gengið. Einnig komu fram áhyggjur þess efnist að  erfiðlega 

gæti reynst að gera skipulag fyrir Vestfirði í heild, sér í lagi ef taka á tillit til íbúa og 

atvinnuuppbyggingar á hverju svæði fyrir sig.  Sveitarstjórnarmenn í Ísafjarðarbær 

bentu á að auðveldara gæti verið að skipta  skipulaginu í nokkrar  þemur.  Sveitarfélögin 

gætu þá  farið inn í það þema sem þau hefðu áhuga á en sleppt hinum þemunum. 

Næstu skref í verkefninu: Skýrslan verði tilbúin og gefin út í lok febrúar eða byrjun 

mars 2017. Skipulagssjóði verður gerð  grein fyrir stöðu mála og umsókn í 

Skipulagssjóð undirbúin í kjölfarið. FV mun senda erindi á sveitarfélögin um stofnun 

svæðisskipulagsnefndar og í maí 2017 er gert ráð fyrir að haldinn verði samráðsfundur 

vegna þessa. 

3. Staða og framtíð íslenskra sveitarfélaga- Stefanía Traustadóttir, sérfræðingi frá 

innanríkisráðuneyti kynnti verkefni sem hefur verið í gangi í eitt ár hjá ráðuneytinu og  

er markmið þess að leggja grunn að stefnumótun milli ríkis og sveitarfélaga til lengri 

tíma. Gert er ráð fyrir að verkefnið  klárist fyrir lok maí 2017 og verði þá lagt fyrir 



 
ráðherra. Í byrjun var lagt upp með þá spurningu „Hvaða skyldur eiga sveitarfélög að 

standast og hvaða kröfur á að gera til þeirra til þess að þau geti verið skilgreind sem 

sveitarfélög „.  Þessi umræða hefur verið í gangi í t.d í Noregi og Finnlandi.  

Landshlutasamtökin eiga einn fulltrúa hvert í verkefninu eða samtals 8 manns.  

Sameining sveitarfélaga – umræðan um sameining hefur aukist á Íslandi síðustu ár og 

telur Stefanía að líklegt sé að sveitarfélögum gæti fækkað um 10 til 15  á næstu tveimur 

árum vegna sameiningar. Ástæðan er sú að sveitarstjórnarmenn telja að auðveldara og 

ódýrara sé að sameinast um stærri verkefni sem þeim ber að sinna.  

Sjöfn Vilhelmsdóttir forstöðumaður stofnunar stjórnsýslufræða HÍ kynnti niðurstöður 

úr könnun sem gerð var í kjölfar verkefnisins. Var þar verið að skoða hver væru 

sjónarmið íbúa í stærri, minni og sameinaðra sveitarfélaga væru varðandi stjórnsýslu og 

hvort munur væri á þátttöku íbúa og ánægju eftir því hver stærð sveitarfélagsins væri.  

Yfirmarkmið verkefnisins var að „Að efla sveitarstjórnarstigið með stærri, öflugri og 

sjálfbærum sveitarfélögum „ með því að skilgreina „hvað er sveitarfélag.“  Var gerð 

síma viðhorfskönnun á meðal íbúa 18 ára og eldri. Spurt var um upplifun og viðhorf og 

væntingar þeirra til sveitarfélagsins. Niðurstaða var sú að heilt yfir líður íbúum 

sveitarfélaga á Íslandi mjög vel. Erlendir íbúar sveitarfélaganna sem ekki töluðu 

íslensku gátu ekki tekið þátt í könnuninni þar sem könnun fór fram á íslensku.  

 

 

 

 

 

 

 

 

 

 

 


